
А на Палессі ўсё нядробна: 

Цяжкая спадчына вякоў, 

Цяжкія рукі хлебаробаў, 

Цяжкія сны палешукоў. 

 

Якую трэба мець адданасць  

I сэрца сынава, каб так 

Любіць палескі край туманны 

I маці бедны андарак. 

 

Якую мужнасць мець патрэбна, 

Каб хуткасці наперакор 

Уваскрасіць і воблік зрэбны 

Сяла, 

I водбліск даўніх зор. 

 

Нас б'е па сэрцах паскарэнне, 

Сціскаюцца прастора, час. 

А матчынай зямлі карэнні 

Ніколі не адпусцяць нас. 

 

Хвалюючае падабенства! 

Старонкі Мележа крані — 

I з небыцця, з майго маленства 

Мае узнікнуць Курані. 

 

I час імкліва незваротны 

Мастак ізноў вяртае нам, 

I ажывае ўладна роднасць, 

Хоць я з мясцін інакшых сам. 

 

Пад навальнічны подых рэзкі 

Я пад буслянкаю стаю 

I ў ціхай вёсачцы палескай 

Сябе малога пазнаю. 

 

I, навальніцаю абмыты, 

Па сцежцы, як па паяску, 

Іду па лузе аксамітным 

Ля выспаў белага пяску. 

 

Развеяўся настрой паганы, 

Каліны зноў цвітуць мае. 

I свеціць мне усмешка Ганны, 

Любоў яе і боль яе. 

 

Зямля бацькоўская, святая, 

Так, гэта мы. Увесь народ...  

Мне ў сэрца бусел залятае  

3 трывожных прыпяцкіх балот. 

 
П. Панчанка 

Прадмова 
 

Іван Паўлавіч Мележ (1921—1976) атрымаў шырокае прызнанне як арыгінальны 

мастак празаічнага слова ў беларускай літаратуры другой паловы XX ст. 

Больш за трыццаць гадоў працаваў Іван Мележ у літаратуры. Творчую спадчыну 

пісьменніка складаюць навелы, апавяданні, крытычныя працы, дзёнікі, п’есы, раманы. 

Самым значным творам пісьменніка стаў раман-трылогія “Палеская хроніка”. Па яго 

прозе створаны мастацкія фільмы, тэле- і радыёспектаклі. У 1980 годзе ўстаноўлена 

Літаратурная прэмія Саюза пісьменнікаў Беларусі імя Івана Мележа. 

Бібліяграфічны спіс “Іван Мележ. Да 100–годдзя з дня нараджэння” пазнаёміць з 

матэрыяламі аб жыцці і творчасці пісьменніка, якія знаходзяцца ў фондах дзяржаўнай 

установы “Цэнтралізаваная сістэма дзяржаўных публічных бібліятэк г. Мінска”. 

Паказальнік змяшчае кнігі, артыкулы з кніг і перыядычных выданняў. Размяшчэнне 

матэрыяла: кнігі — у алфавіце твораў, артыкулы — у зваротна-храналагічным парадку. 

Бібліяграфічны паказальнік разлічаны на шырокае кола прыхільнікаў творчасці Івана 

Мележа. 

Творы Івана Мележа 

***** 

Улица имени народного писателя Беларуси И. П. Мележа находится в Советском 

районе Минска. 

